
Convenio de colaboracion educativa entre a Conselleria
de Cultura, Educacion e Ordenacion Universitaria € o
Concello de Arteixo para a imparticion de ensinanzas de

formacion profesional basica

Arteixo, dezasete de xullo de dous mil dezasete

REUNIDOS

Dunha parte, don , conselleiro de Cultura, Educacion e¢ Ordenacion
Universitaria da Xunta de Galicia, en representacion desta conselleria, e de conformidade coas
atribucions conferidas no artigo 34.1 da Lei 1/1983, do 22 de febreiro, de normas reguladoras da
Xunta e da sua Presidencia e nos Decretos 177/2016, do 15 de decembro, polo que se fixa a
estrutura organica da Vicepresidencia e das consellerias da Xunta de Galicia e 4/2013, do 10 de
xaneiro, polo que se establece a estrutura organica da de Cultura, Educaciéon e Ordenacion
Universitaria.

E doutra don , alcalde-presidente do Concello de Arteixo, designado

na sesion do pleno da corporacion do 13 de xufio de 2015, que actia en nome e representacion
da citada institucion e no exercicio das competencias que lle outorga a Lei 7/1985, do 2 de abril,

Reguladora das Bases de Réxime Local.

Intervefien en funcidn dos seus respectivos cargos € en exercicio das facultades que en nome das

entidades que representan, tefien conferidas e,

EXPONEN
1. Que a Lei organica 5/2002, do 19 de xuio, das cualificacions e da formacion profesional, ten
por obxecto a ordenacion do sistema integrado de formacién profesional,cualificacions e
acreditacion que responda &s demandas sociais, con eficacia e transparencia, a través das
diferentes modalidades formativas. Esta lei, no seu artigo 9, di que a formacidon profesional
abrangue un conxunto de accions formativas que capacitan para o desempefio cualificado das
diferentes profesions, para o acceso a0 emprego e para a participacion na vida social, cultural e
econoémica. Inclie as ensinanzas propias da formacidon profesional inicial, as accions de
insercion e reinsercion laboral dos traballadores e das traballadoras, e as orientadas a4 formacion
continua nas empresas, que permitan a adquisicion e a actualizacion permanente das

competencias profesionais.

2. Que no artigo 3 do Decreto 107/2014, do 4 de setembro, polo que se regulan aspectos
especificos da formacion profesional basica das ensinanzas de formacion profesional do sistema
educativo en Galicia e se establecen vinte e un curriculos de titulos profesionais basicos,
establécese que estas ensinanzas forman parte das ensinanzas de formacion profesional do
sistema educativo e deben responder a un perfil profesional e ordénanse en ciclos formativos
organizados en modulos profesionais de duracion variable. O seu perfil profesional incluira polo
menos unha cualificacion profesional completa de nivel 1 do Catidlogo Nacional de
Cualificacions Profesionais, establecido no artigo 7 da Lei orgéanica 5/2002, do 19 de xufio, das

cualificacions e da formacion profesional.

3. Que de acordo coa Orde do 13 de xullo de 2015 pola que se regulan as ensinanzas de
formacion profesional basica na Comunidade Auténoma de Galicia, asi como o acceso € a
admision a estas ensinanzas, establece que os ciclos formativos de formacion profesional basica:
a. Entre as suas finalidades, contribuiran a que o alumnado adquira ou complete as
competencias da aprendizaxe permanente para facilitar a suia transicion cara 4 vida activa
ou favorecer a sua continuidade no sistema educativo.
b. A sta duracion ¢ de 2.000 horas, equivalentes a dous cursos académicos a tempo
completo, e organizanse en mdodulos profesionais de duracion variable.
c. A sua oferta estd destinada ao alumnado escolarizado que cumpra os requisitos de acceso a

estas ensinanzas, regulados no artigo 15 do Decreto 107/2014, e cuxo grao de adquisicion

das competencias non sexa o adecuado para obter o titulo de graduado en educacion
secundaria obrigatoria e, malia iso, sexa o adecuado para que poida alcanzar o titulo

profesional bésico.

4. Que o Concello de Arteixo quere ampliar a oferta de ensinanzas de formacion profesional no
seu concello e esta disposto a colaborar aportando o uso das instalacions e os equipamentos

necesarios para ter oferta de ensinanzas de formacion profesional basica.

Por todo isto, as entidades asinantes, de conformidade co exposto, formalizan o presente

convenio de colaboracién no campo da formacion e da aprendizaxe de acordo coas seguintes,

CLAUSULAS
Primeira. O obxecto do presente convenio ¢ establecer a colaboracién no eido da formacién
profesional entre a Conselleria de Cultura, Educacion e Ordenacion Universitaria € o Concello

de Arteixo, para implantacion de ensinanzas de formacion profesional béasica neste concello.

Segunda. A Conselleria de Cultura, Educacion e Ordenacion Universitaria autorizara a posta en
funcionamento e a organizacion, no IES de Sabon, para o curso 2017-2018, dos seguintes ciclos
formativos de grao profesional basico:

* Familia Hostalaria e turismo: Ciclo formativo grao basico Cocifia e restauracion.

* Familia Electricidade e electronica: Ciclo formativo grao bésico Electricidade e

electronica.

Terceira. O Concello de Arteixo pon a disposicion as instalacions, no horario de imparticion
das referidas ensinanzas de formacion profesional bésica, € o equipamento necesario e farase
cargo do seu mantemento, asi como tamén dos gastos xerais de funcionamento (luz, auga,
limpeza, calefaccion, teléfono, conserxeria...) necesarios para a imparticion das ensinanzas de

formacion profesional basica referidas na clausula anterior.

Cuarta. A Conselleria de Cultura, Educacion e Ordenacion Universitaria aportara o persoal
docente necesario e asumira os gastos de material funxible e de produtos consumibles necesarios

para o desenvolvemento das ensinanzas obxecto deste convenio.

Quinta. As ensinanzas obxecto deste convenio formaran parte da oferta formativa do IES de
Sabon, para todos os efectos académicos e administrativos. Correspondelle & Conselleria de
Cultura, Educacion e Ordenacion Universitaria o establecemento, o desenvolvemento ¢ a
supervision dos plans educativos propios da conselleria. O centro, nos seus ciclos formativos
especificos, queda sometido ao servizo de inspeccion educativa da Conselleria de Cultura,

Educacion e Ordenacion Universitaria, segundo a normativa vixente para os centros publicos.

Sexta. Establecerase unha comision de seguimento, control e supervision, co obxecto de
determinar a programacion e o seguimento das accidons previstas neste convenio. Esta comision
reunirase cando asi o estime oportuno calquera das partes e estara constituida por:
a. Tres persoas representantes da Conselleria de Cultura, Educacién e Ordenacion
Universitaria.
b. Tres persoas representantes do Concello de Arteixo.
c. Un/ha funcionario/a da Conselleria de Cultura, Educacion e Ordenacion Universitaria
que actuard como secretario/a.
Esta comision estudara a posibilidade de incrementar a oferta de ensinanzas de formacién
profesional basica, no IES de Sabon para o curso 2018-2019, concretamente da Familia Agraria
o ciclo formativo de grao basico Agroxardinaria e composicions florais, para o que o concello

dispdn das instalacions e o equipamento necesario para a stia imparticion.

Sétima. Este convenio tera a vixencia dos cursos académicos 2017/2018 e 2018/2019, podendo
prorrogarase, pola mesma vixencia, por acordo expreso das partes mediante a addenda
correspondente. O convenio podera ser denunciado por calquera das partes por incumprimento
das obrigas nel previstas. A denuncia esixird escrito motivado dirixido & comision de
seguimento, cunha antelacion de tres meses. En todo caso, a supresion das ensinanzas

realizarase curso a curso ata a sua extincion definitiva.

Oitava. De conformidade co disposto na Lei organica 15/1999, do 13 de decembro, de
proteccion de datos de caracter persoal, e co Real decreto 1720/2007, do 21 de decembro, polo

que se aproba o Regulamento de desenvolvemento da citada Lei organica, o alumnado e o

concello que por razon das actividades formativas tefian acceso a datos de caracter persoal, non

disporan dos mesmos con finalidade distinta a esixida polas accions formativas.

Novena. A firma deste convenio supord o consentimento expreso do interesado 4 administracion
para incluir e facer publicos os datos referidos ao convenio de conformidade co artigo 15 da Lei
1/2016, do 18 de xaneiro, de transparencia € bo goberno, co artigo 8 da Lei 9/2013, do 9 de
decembro, (BOE 10-12-2013) de transparencia, acceso & informacion publica e bo goberno e co
Decreto 126/2006, do 20 de xullo, polo que se regula o Rexistro de Convenios da Xunta de

Galicia.

Décima. O presente convenio de colaboracion posue cardcter administrativo por razon do
contido e materias sobre as que o mesmo versa, as cales ao abeiro do disposto no artigo 4 do
Real decreto lexislativo 3/2011, do 14 de novembro, polo que se aproba o texto refundido da Lei
de contratos do sector publico, o exclien do seu ambito de aplicacion, sen prexuizo da
aplicacion dos principios desta lei para resolver as lagoas ou dubidas que a stia aplicacion
suscite.

Dada a natureza administrativa deste instrumento xuridico, as controversias ou cuestions
litixiosas que puideran xurdir na sua aplicacion e non puidesen ser solucionadas no seo da

comision de seguimento, serdn resoltas pola xurisdicion contencioso-administrativa.
E en proba de conformidade co exposto, ambas as partes firman o presente convenio por

triplicado, no lugar e data indicados no encabezamento.

O conselleiro de Cultura, Educacion e O alcalde-presidente do Concello de Arteixo

Ordenacion Universitaria

